
MUKAH: Pada 5 November 2022, Jawatankuasa Perwakilan Kolej Seri Tanjung dengan
kerjasama Unit Kesihatan dan Unit Tabung Darah Hospital Sibu telah menganjurkan Kempen
Derma Darah 3.0 yang bertemakan “Be a Lifesaver, Donate Your Blood”. Kempen derma darah
kali ini dilaksanakan di Perpustakaan Tun Abdul Razak (PTAR), UiTM Kampus Mukah. Ketua
projek adalah saudari Khaleda Binti Ahmad Farris, dan dibantu oleh saudari Natashatiana
Laura Anak Ambang. Kempen Derma Darah 3.0 ini adalah anjuran kali ketiga untuk tahun
2022 yang telah dianjurkan oleh Jawatankuasa Perwakilan Kolej Seri Tanjung UiTM Mukah.

Kempen ini bertujuan untuk menimbulkan kesedaran kepada para pelajar bahawa
menderma darah merupakan amalan yang mulia dan mampu menyelamatkan nyawa
seseorang, di mana satu beg darah mampu menyelamatkan tiga nyawa yang memerlukan.
Kempen kali ini memberi fokus untuk merungkai salah tanggapan di kalangan pelajar UiTM
supaya tidak perlu takut untuk menderma darah kerana proses menderma darah adalah
selamat. Selain daripada para pelajar, staf UiTM dan staf konsesi UiTM Mukah turut sama
menyokong kempen ini. Sebanyak 83 beg darah telah berjaya diperolehi daripada kempen
sesi ini.

Kempen ini sentiasa mendapat sambutan yang mengalakkan daripada semua pelajar UiTM
serta warga UiTM Cawangan Sarawak, Kampus Mukah. Semoga kempen derma darah ini
akan dapat diadakan secara konsisten setiap tahun kerana ini merupakan salah satu
sumbangan UiTM kepada komuniti setempat.

Kempen Derma Darah 3.0

